
	1.
	Ֆինանսների նախարարության 08.10.19թ. թիվ 
01/8-3/16501-2019 գրության 

	Ուսումնասիրելով  «Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը՝

1. Նախագծով մասնավորապես նախատեսվում է ՀՀ 2019 թվականի պետական բյուջեով ՀՀ առողջապահության նախարարության կողմից իրականացվող առանձին ծրագրերի և միջոցառումների գծով նախատեսված ծախսերից կրճատվող միջոցներից 50.0 մլն դրամը՝ նախարարության աշխատակիցներին պարգևատրելու նպատակով, ուղղել 1126 ծրագրի «Առողջապահության ոլորտի պետական քաղաքականության մշակում, ծրագրերի համակարգում և մոնիտորինգ» 11001 միջոցառման «Պարգևատրումներ, դրամական խրախուսումներ և հատուկ վճարներ» հոդվածին: 

Այդ կապակցությամբ հայտնում ենք, որ ՀՀ 2019 թվականի պետական բյուջեով պետական իշխանության մարմինների համար վարձատրության քաղաքականության հարցում կիրառվել է միասնական սկզբունք և նախատեսվել է պարգևատրման ֆոնդ՝ պահպանման ծախսերում հաշվարկված աշխատավարձի գծով նախատեսված միջոցների 30 տոկոսի չափով, ներառյալ քաղաքացիական և պետական ծառայողների պարգևատրման գումարը, ուստի վերոնշված գումարի վերաբաշխումը գտնում ենք ոչ նպատակահարմար, հաշվի առնելով, որ այն հակասում է 2019 թվականի պետական բյուջեում նախատեսված միասնական քաղաքականությանը:     

2. ՀՀ կառավարության 15/06/2018թ. թիվ 706-Ն որոշմամբ հաստատված կարգի 38‑րդ կետի համաձայն՝ եթե ԲԳԿ-ի կամ ԲՍԿ-ի համար տվյալ տարվա բյուջեով կամ նախահաշվով նախատեսված որևէ ծախսային ծրագրի գծով բյուջետային ծախսերի տնտեսագիտական դասակարգման գնումների հոդվածներով բյուջետային հատկացումների միայն մի մասն է նախատեսված գնումների իրականացման համար, իսկ մյուս մասն ուղղվելու է գնում չհանդիսացող ծախսերի (այսուհետ՝ ԳՉԾ) ֆինանսավորմանը, ապա այդ ծախսերի գծով հրապարակվող գնումների պլաններում ԳՉԾ-ները չեն ներառվում:

Ելնելով վերոգրյալից հայտնում ենք, որ նախագծին կից հավելված 6-ով ներկայացված գնումների պլանից անհրաժեշտ է հանել 99600000-1 ԳՄԱ կոդով Գնում չհանդիսացող ծախսեր տողերը:

3. Նախագծի հավելված 6-ում ներառված 85121100-1 ԳՄԱ կոդով Բժշկական ծառայություններ գնման առարկայի մասով նախատեսվում է նվազեցնել 25,000.0 հազար ՀՀ դրամ, իսկ 85111120-1 ԳՄԱ կոդով Հիվանդանոցների կողմից մատուցվող բժշկական ծառայություններ գնման առարկայի մասով՝ 2,000.0 հազար ՀՀ դրամ, այնինչ էլեկտրոնային գնումների՝ armeps/ppcm համակարգում 85121100-1 ԳՄԱ կոդով տողում ֆինանսական միջոցների առկա մնացորդը բավարար չէ, իսկ 85111120-1 ԳՄԱ կոդով տողում՝ առկա չէ մնացորդ, ինչով պայմանավորված՝ հնարավոր չէ այդ նվազեցումներն իրականացնել:

Ինչ վերաբերում է Նախագծի ձևակերպումներին, ապա առաջարկում ենք հետևյալը.

1. Նախագծի վերնագրում «Հայաստանի» բառից առաջ ավելացնել «Հայաստանի Հանրապետության 2019 թվականի պետական բյու​ջեում վերաբաշխում և» բառերը:

2. 1-ին կետում «Կառավարության» բառից առաջ ավելացնել «Հայաստանի Հանրապետության 2019 թվականի պետական բյու​ջեի մասին» Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության» բառերը:

3. Հաշվի առնելով 1126 ծրագրի «Առողջապահության նախարարության տեխնիկական հագեցվածության բարելավում» 31001 միջոցառման «Վարչական սարքավորումներ» հոդվածի գծով նախատեսվող ավելացումները, առաջարկում ենք Նախագծով համապատասխան փոփոխություններ կատարել նաև ՀՀ պետական բյուջեի մասին օրենքի Հավելված N 1-ի 3-րդ և ՀՀ կառավարության 2018 թվականի դեկտեմբերի 27-ի N 1515-Ն որոշման Հավելված N 5-ի 2-րդ աղյուսակներում: 
4. Նախագծի Հավելված 1-ի աղյուսակում բոլոր միջոցառումների «այդ թվում» տողում «այդ թվում՝» բառերից հետո ավելացնել «ըստ կատարողների» բառերը:

5. Նախագծի Հավելվածներ NN 2, 4 և 5-ում «1200 Մոր և մանկան առողջության պահպանում» ծրագրի «11003 Երեխաների բժշկական օգնության ծառայություններ» միջոցառման նկարագրությունն անհրաժեշտ է համապատասխանեցնել ՀՀ 2019թ. պետական բյուջեով հաստատված այդ միջոցառման նկարագրությանը, ինչպես նաև ճշգրտել Հավելվածներ NN 4 և 5-ում «1207 Սոցիալապես անապահով  և առանձին խմբերի անձանց բժշկական օգնություն» ծրագրի «11001 Սոցիալապես անապահով  և առանձին խմբերի անձանց բժշկական օգնության հասանելիության և մատչելիության մակարդակի բարձրացում, հիվանդանոցային որակյալ բժշկական օգնության ապահովում» միջոցառման անվանումը:
	1. Քննարկվել է աշխատանքային կարգով: 
2. Ընդունվել է: Կատարվել են փոփոխություններ:

3. Ընդունվել է: Դիտողությունը վերաբերում է առողջապահական ծառայությունների ձեռքբերման նպատակով կնքված պայմանագրերին: Նշված պայմանագրերը կնքվում են տարվա սկզբին, սակայն ամփոփելով մատուցված ծառայությունների հաշվետվությունները, արձանագրվել են գերակատարումներ և թերակատարումներ: Այդ նպատակով առողջապահության նախարարության կողմից սկսվել են այն պայմանագրային գումարների նվազեցումների աշխատանքները, որտեղ առկա են թերակատարումներ: Հաշվի առնելով, որ նշված աշխատանքները ժամանակատար են, հետևաբար սույն որոշման նախագիծը մշակվել է նշված աշխանքների կատարմանը զուգահեռ: Միաժամանակ, հավաստիացնում ենք, որ անհրաժեշտ նվազեցվող գումարները մինչև սույն որոշման ուժի մեջ մտնելը Armeps/ppcm համակարգում առկա կլինեն: 
Ընդունվել է: Կատարվել է համապատասխան փոփոխություն: 

Ընդունվել է: Կատարվել է համապատասխան փոփոխություն: 

Ընդունվել է: Կատարվել են համապատասխան փոփոխություններ: 

Ընդունվել է: Կատարվել են համապատասխան փոփոխություններ: 

Ընդունել է մասամբ: 

Դիտողության առաջին մասով. Չի ընդունվել: ՀՀ կառավարության 2019 թվականի հունիսի 27-ի թիվ 782-Ն որոշմամբ փոփոխություններ են կատարվել ՀՀ կառավարության 2004 թվականի մարտի 4-ի թիվ 318-Ն որոշման մեջ: Փոփոխությունը պայմանավորված է պետության կողմից երաշխավորված անվճար և արտոնյալ պայմաններով բժշկական օգնություն և սպասարկում ստանալու իրավունք ունեցող անձանց տարիքային խմբի ընդլայմամբ` «մինչև 7 տարեկան» փոփոխվել է «մինչև 18 տարեկան»: Վերոգրյալից ելնելով, «11003 Երեխաների բժշկական օգնության ծառայություններ» միջոցառման նկարագրությունը համապատասխանեցվել է ներկայում գործող օրենդրությանը: 
Դիտողության երկրորդ մասով. «1207 Սոցիալապես անապահով  և առանձին խմբերի անձանց բժշկական օգնություն» ծրագրի «11001 Սոցիալապես անապահով  և առանձին խմբերի անձանց բժշկական օգնության հասանելիության և մատչելիության մակարդակի բարձրացում, հիվանդանոցային որակյալ բժշկական օգնության ապահովում» միջոցառման մասով դիտողությունն ընդունվել է, կատարվել են փոփոխություններ: 

	2. 
	Արդարադատության նախարարության 08.10.19թ. թիվ 01/27.1/22931-2019 գրության 

	«Հայաստանի Հանրապետության կառավարության 2018 թվականի դեկտեմբերի 27-ի թիվ 1515-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը համապատասխանում է ՀՀ օրենսդրությանը:
	Ընդունվել է ի գիտություն:

